
ABSTRACT 

The concept of entertainment is found in every time and in every nation, but 

every nation has been arranging it considering its own civilization. The 

entertainment opportunities mentioned in Islam include personal 

opportunities, national and national level opportunities, and regional level 

happiness and legitimate success opportunities that are within the bounds of 

Shariah. If we look at the Prophet's time, we find many examples of the 

companions (Shaba-e-Karam) involving in various activites of 

entertainment. They used to engage in interesting activities related to their 

gender. Such as adornment, story telling, riding, racing or playing with toys. 

This shows that not only is sports, liveliness, cheerfulness and entertainment 

allowed within Islamic morals, but sometimes a few useful sports are 

encouraged. 

KEYWORDS: Islam, games, sports, women, adornment, riding, racing  

 تمہید
کا بھی ہے۔تفریح   ان پہلوؤں میں سے ایک پہلو تفریح  دور میں کئی پہلو پر محیط رہی ہے  کا تصور ہر  انسانی زندگی ہر 

زمانے اورہر قوم میں پایا جاتا ہے البتہ ہر قوم اپنے ملک و ادوار کے لحاظ سے  اس کا اہتمام کرتی رہی ہے۔ اسلام نے بھی 
اجازت   والوں کو تفریح کی  اسی طرح    اسلام میں جس طرح دیتا ہے۔اپنے ماننے  اجازت ہے  مردوں کو تفریح کی 

کئی   ایسی  زندگی میں  کی  تو صحابیات  دوڑائیں  پر نظر  ہم عہد نبوی  گئی ہے۔اگر  دی  اجازت  کی  کو بھی تفریح  خواتین 
ے دلچسپ سرگرمیاں نظر آتی ہیں جو کہ نسوانیت کے منافی نہ تھیں۔جن میں زیب و زینت ،آپس میں ایک د وسر 

کو قصے سنانا،اونٹ سواری،یا اپنے محرم کے ساتھ سیر کے لئے جانا،جہادی مشاغل میں شرکت وغیرہ، لیکن ان تمام 
کا خیال رکھا جاتا تھا۔اس سے معلوم ہوا کہ   اور آداب  وہ اسلام کی حدود سے تجاوز نہ کرتی تھیں۔ پردہ  چیزوں میں 

د میں رہ کر کھیل کود، زندہ دلی، خوش مزاجی اور تفریح کی نہ  آداب کی رعایت کرتے ہوئے، اخلاقی حدو   اسلام میں  
 صرف یہ کہ اجازت ہے، بلکہ بعض اوقات چند مفید کھیلوں کی حوصلہ افزائی بھی کی گئی ہے۔ 

 تفریح کا مفہوم 

اردو  فارسی  کا لفظ عربی کی طرح  جاتا ہے۔تفریح  کہا  کو  اختیار کرنے  دل چسپ سرگرمیاں  وقت میں  فارغ  تفریح 
استعمال کئے جاتے ہیں:خوش زبا الفاظ  ذیل  درج  اس کے لئے  استعمال ہوتا ہے۔اردو میں  پر  طور  نوں میں  یکساں 

دل  مراد  سے  طبع  تفریحی  فرحت۔اور  کی  طبیعت  اور  بہلانا،تازگی  خوری،سیر،دل  طبعی،چہل،ہوا 
اجی اور مزاح سے کیاجاتا  لگی،ہنسی،چہل،کھیل،لیا جاتا ہے۔اور تفریحا کا مطلب  ہنسی سے،دل لگی سے بطور خوش مز

 1ہے۔ 
مطلب" کا  مادہ"ف،ر،ح"ہے۔فرح  اصل  کا  ہے۔اس  عربی  سے  اعتبار  کے  اصل  اپنی  لفظ  کا  نقیض تفریح 

 "یعنی اس کا متضاد غم ہے۔عربی میں کہتے ہیں:الحزن 
 اس سےمراد دل کا ہلکا پن ہے۔  2" ھو ان یجد فی قلبہ خفۃ"

 آتا ہے۔جس کا معنی ہے غرور تکبر،اترانا۔قرآن مجید میں ارشاد ہے۔ اور الفرح کا ایک معنی "الب طر " بھی 
َ لا يُحِبُّ الْفَرِحِينَ "  3" لا تَفْرحَْ إِنَّ اللََّّ

 اترائیےمت۔یقینا اللہ اترانے والوں کو پسند نہیں کرتا۔ 

 ابن منظور افریقی خوشی اور تکبر دونوں معنی پر روشنی ڈالتے ہیں کہ: 
 4" نہ اذا سر ربما اسروالمعنیان متقاربان لا "

تو اس کے  ظاہری لحاظ سے دونوں معانی قریب قریب ہیں۔کیونکہ جب انسان کو خوشی کے لمحات میسر ہوتے ہیں  
 ساتھ ساتھ اس میں کبھی غرور بھی آجاتا ہے۔ 

 5" والفرحۃ ایضا ماتعطیہہ المفرح لک او تثیبہ بہ مکافاۃ لہ"

 جس سے خوشی حاصل ہو یا وہ چیز جس کے بدلے میں فرحت ملے۔ اسی طرح "الفرحۃ" سے مراد وہ چیز ہے 
 فرح کے معنی  علامہ قرطبی رحمہ اللہ بیان  فرماتے ہیں:

 6" الفرح لذة تقع في القلب بإدراك المحبوب"
 ایسی لذت کہ جو دل میں محسوس ہو اپنی محبوب چیز کے حاصل کرنے کے باعث۔

 ذیل الفاظ استعمال ہوتے ہیں: انگریزی زبان میں تفریح کے لئے درج 
“Exhilarating, rejoicing, gladdening, gratification, diversion, amusement, 
fun, jest, recreation”7

 

 جبکہ تفریحاً کے لئے درج ذیل الفاظ مستعمل ہیں: 
“For the sake of amusement, recreation, diversion in fun, in just, by way of 
joke”8

 

 تفریح کی تعریف ان الفاظ میں کرتے ہیں کہ:   Hornbyانگریزی لغت کے ماہر 

“An activity done for enjoyment when one is not working.”9
 

 فارغ وقت میں دل چسپی کی حامل سرگرمی اختیار کرنا۔ 
 تفریح کے اسلامی اصول و ضوابط 

کہ چند امور ایسے ہیں کہ جنہیں ہم تفریح کے شرعی اصول و   قرآن وحدیث کے مطالعہ سے یہ بات عیاں ہوتی  ہے  
وہ شریعت کے اصولوں سے نہ ٹکراتی   ضوابط کہہ سکتے ہیں۔اس لئے کوئی بھی تفریح اس وقت جائز ہوگی جب تک 

 ہو۔تفریح میں مندرجہ ذیل امور کو مد نظر رکھا جانا ضروری ہے۔ 
 ۔ بامقصد تفریح ۱

کانام نہیں ہے بلکہ تفریح ایک دل چسپ ،مزے داربامقصد سرگرمی کا نام   اسلام میں تفریح صرف وقت گزارنے
نہیں  متضاد  سے  دوسرے  ایک  بھی  کبھی  مقاصد  کے  زندگی  عمومی  کی  انسان  اور  مقاصد  کے  ہے۔تفریح 
ہوسکتے۔قرآن و حدیث میں جہاں جہاں تفریحی مشاغل کا ذکر ہے وہاں ساتھ ساتھ ان کے مقاصد کو بھی واضح کیا گیا 

 ۔قرآن مجید میں ارشاد باری تعالی ہے: ہے
جْرِمِيْنَ  كَانَ عَاقِبَۃُ  كَیْفَ  الْارَْضِ فَانْظُرُوْا  سِيْرُوْا فِی  قُلْ "  10" الْمُ

 کہہ دو کہ ملک میں چلو پھروپھر دیکھو کہ گنہگاروں کا کیا انجام ہوا ہے۔ 

اضافہ ہے۔اور عبرت کا حصول ہے جو آدمی  درج بالا آیت سے معلوم ہو اکہ سیرو سیاحت کا قرآنی مقصد ایمان میں  
 ان قوموں کے علاقوں کودیکھ کر حاصل کرے جن پر اللہ کا عتاب نازل ہوا۔

 ۔حرام امور سے اجتناب ۲
وہ اومر جن کو شریعت نے حرام قرار دیا ہے وہ روز اول سے روز آخر تک اٹل ہیں ان میں کسی قسم کی کوئی تبدیلی و تغیر 

 گنجائش نہیں ہے۔چنانچہ جن امور کو شریعت نے باقاعدہ طور پر ممنوع قرار دیا ہو ان کو کسی بھی  اور جائز ہونے کی کوئی
 طور پر جدید دور میں تفریح کے نام پر جائز قرارنہیں دیاجاسکتا۔ ارشاد باری تعالیٰ ہے: 

سُولُ  آتَاكُمُ  وَمَا" قُوا  فَخُذُوهُ  الرَّ اتَّ َ شَدِيدُ الْعِقَابِ وَمَا نَهَاكُمْ عَنْهُ فَانتَهُوا وَ َ إِنَّ اللََّّ  11" اللََّّ
سو جو چیز تمہیں پیغمبر دیں وہ لے لواور جس سے منع کریں )اُس سے(باز رہو۔اور خداسےڈرتے رہوبے شک خدا  

 سخت عذاب دینے والا ہے۔ 
امور  جن کو نبیصلى الله عليه وسلم اس آیت کی روشنی میں ہم یہ کہہ سکتے ہیں کہ شراب،جوا،زنا،ناچ گانا اور دیگرفحاشی وغیرہ کے  

 نے حرام قراردیا ہے تو وہ کسی بھی صورت میں جائز نہیں ہونگے۔ 
 ۔ترک فرائض کی ادائیگی سے غافل نہ ہونا ۳

تفریحی امور   دیگر فرائض کی ادائیگی میں رکاوٹ نہ بنیں اگر وہ تفریحی امور  شریعت کے مقرر کردہ فرائض کی ادائیگی 
امور بھی جائز نہ ہونگے۔ مثلاً ان تفریحی امور میں مشغول رہنے سے نماز چھوٹ  رکاوٹ بنیں گے تو وہ تفریحی   میں

 رہی ہے یا حقوق العباد تلف ہورہے ہیں تو وہ بھی کسی صورت جائز نہیں ہوں گے۔ ارشاد باری تعالیٰ ہے: 
غْفَلْنَا مَنْ  تُطِعْ  وَلا"

َ
بَعَ هَوَاهُ  قَلْبَهُ  أ اتَّ مْرُهُ  وَكَانَ عَنْ ذِكْرِنَا وَ

َ
 12"فُرُطًا أ

اور کسی ایسے شخص کا کہنا نہ مانو جس کے دل کو ہم نے اپنی یاد سے غافل کررکھا ہے۔ اورجو اپنی خواہشات کے پیچھے پڑا  
 ہوا ہے اور جس کا معاملہ حد سے گزا چکا ہے۔ 

ا ہوا کہ تفریحی مشاغل  وہ  مذکورہ آیت سے معلوم  نہ ہوں۔    والے  و فرائض سے غافل کرنے  یسے ہوں جو حقوق 
 تفریحی مشاغل جو فرائض اور حقوق سے بندے کو غافل نہ کریں۔ 

 ۔مرد و زن کے علیحدہ مجالس کا اہتمام۴
 شریعت میں مردوزن کے لئے جو تفریحی امور بیان کئے ہیں وہ الگ الگ ہیں۔بعض تفریحی امور ایسے ہیں جو دونوں  

کےلئے جائزہیں، لیکن اس صورت میں بھی شریعت نے مردوزن کے اختلاط کی اجازت نہیں دی ۔بلکہ خواتین کی 
کرنا   الگ مجلس منعقد  کو شریعت نےصرف تفریحی سرگرمیاں منعقد کرنے کے لئے  امور جن  ضروری ہوگی۔وہ 

ان میں  ہے  کیا  خاص  مردوں کے ساتھ  کو  ،اور جن  مداخلت   کی  مردوں  ان میں  کیا ہے  خاص  ساتھ  خواتین کے 
 عورتوں کی مداخلت کی اجازت نہیں۔ تفریحی مشاغل ایسے ہوں جو کسی بھی فرد کے لئے باعث ضرر نہ ہوں۔ 

 ۔اسراف سے پرہیز۵
تعالیٰ نے جو نعمتیں دی ہیں ان نعمتوں میں سے ایک نعمت مال بھی ہے۔تو اللہ تعالی کی عطاکردہ نعمت کو  انسانوں کو اللہ  

صحیح مصرف میں فضول خرچی سے بچتے ہوئے خرچ کرنا چاہئے۔قرآن کریم میں ایسے لوگوں کو جو فضول اور بےجا  مال 
 خرچ کرتے ہیں شیطان کا بھائی قراردیا ہے۔ 

ا اِخْوَانَ  رِیْنَ الْمُبَذِ   اِنَّ " یٰطِيْنِ  كَانُوْْۤ  13" الشَّ
 فضول خرچی کرنے والےتو شیطا ن کے بھائی ہیں۔ 

تفریحی امور  میں مال خرچ کرنے میں تو اور احتیاط کی ضرورت ہے۔کیونکہ تفریحی امور  میں انسان کی اپنی پوری دل 
پنے نفس کے سکون اور راحت کے لئے دل جمعی کے ساتھ مشغول ہوتا ہے۔ اور اسے سکون حاصل ہوتا ہےتوانسان ا 

 کھول کر خرچ کرتا ہے۔اس لئے ایسے کاموں میں خرچ کرنے میں احتیاط سے کام لینا چاہئے۔
 عہد نبوی صلى الله عليه وسلم میں خواتین کی تفریحی سرگرمیاں 

ایسی دل چسپ سرگرمیاں اختیار کرتی تھیں جو کہ صنف نسوانیت کے  دور نبوی صلى الله عليه وسلممیں میں بہت سی صحابیات 
منافی نہیں تھیں۔یہ سرگرمیاں اس بات کی عکاسی کرتی ہیں کہ اسلام تفریحی امور  کے مخالف نہیں ۔اور مردوں کے  
ساتھ ساتھ خواتین کو بھی یہ حق حاصل ہے کہ وہ اپنے فطری تقاضوں کومد نظر رکھتے ہوئے دلچسپ سرگرمیوں میں 

 کا جائزہ درج ذیل ہے۔ حصہ لیں۔دور نبوی صلى الله عليه وسلم میں خواتین کی چند تفریحی سرگرمیوں 
 ۔ازدواجی حقوق ۱

خواتین کی تفریحی سرگرمیوں میں سےایک اپنے خاوند کے ساتھ ازدواجی تعلقات کا استوار کرنا ہے۔اسلام میں اس 
کے  دوسرے  ایک  کو  دونوں  بیوی  میاں  نے  جاتا ہے۔آپصلى الله عليه وسلم  کیا  موسوم  نام سے  کے   " "نکاح  کو  جائز تعلق 

فرمائی ہے۔ایک سفر سے واپسی ہر حضرت جابر رضی اللہ عنہ کو گھر جانے کی    ازدواجی حقوق پورے کرنے کی تلقین
جلدی تھی آپ صلى الله عليه وسلم نے دریافت کیا کہ جابر  کیا بات ہے؟ حضرت جابر رضی اللہ عنہ نے فرمایا: اللہ کے رسول میری  

 عنہ نے نئی نئی شادی ہوئی ہے۔آپ صلى الله عليه وسلم نے دریافت کیا: بیوہ سے کی ہے یا کنواری سے؟ حضرت جابر رضی اللہ
 فرمایا: بیوہ سے کی ہے۔اس پر آپ صلى الله عليه وسلم نے فرمایا: 

 14" فھلا بکرا تلاعبھا وتلاعبک"
 کنواری سے کیوں نہیں کی تم اس سے کھیلتے وہ تم سے کھیلتی۔ 

کا ایک  اور اس با ب  اس حدیث میں آپ صلى الله عليه وسلم نے "تلاعب" کا لفظ استعمال کیا۔ جو کہ باب مفاعلہ سے آیا ہے۔ 
کہ میاں بیوی دونوں ہی ایک دوسرے کے ساتھ کھیلتے ہیں اور ایک دوسرے سے لطف    خاصہ "مشارکت" ہے۔ گویا

اندوز ہوتے ہیں۔میاں بیوی کا ایک دوسرے کے ساتھ بہترین وقت گزارنا،ایک دوسرے کے مشاغل میں دلچسپی  
 لذت لینا سب سے بہترین تفریحی سرگرمی ہے جسکی شریعت نے حوصلہ افزائی کی ہے۔اسی طرح مباشرتی عمل میں

اور تسکین  شرعی طور پر عورت کا حق ہے جوکہ اسے ملنا چاہئے۔اگر کوئی خاوند اپنی بیوی کا یہ حق صحیح طور پر ادا نہیں 
 کرسکتا تو شریعت نے عورت کو یہ حق دیا ہے کہ وہ  اپنے خاوند سے خلع لے لے۔

 ۔حصول زیب و زینت کے مشاغل۲
تو گویا یہ فطرتِ ثانیہ یوں تو ہر سلیم الفطرت انسان کی خواہش ہو وہ اچھا نظر آئے لیکن صنفِ نازک کی  تی ہے کہ 

اور  جائز طریقے  کے  کرنے  پورا  کو  تقاضوں  بلکہ فطری  کی مخالفت نہیں  اسلام  میں فطرت  دینِ  کہ  چوں  ہے،اور 
ا  کا لحاظ رکھتے ہوئے ان کو کئی  یسی چیزوں کی احکامات بتائے گئے ہیں، اسی لیے شریعت مطہرہ نے عورتوں کی فطرت 

اجازت دی، جنہیں مردوں کے لیے حرام قرار دیا گیا۔اجازت سے بڑھ کرکئی مواقع پر ایک عورت کے لیے زینت  
اور حصولِ زینت کے طریقے اختیار کرنا شرعی طور پرمطلوب بھی ہے۔سجنا سنورناقرآن کریم میں عورتوں کاوصف 

 بیان کیا گیا ہے: 
وَمَنْ "
َ
  أ

ُ
أ  15" الْحِلْيَۃِ  فِي  يُنَشَّ

 کیا اور وہ جو زیوروں میں پالی پوسی جاتی ہیں۔
اسلام میں خواتین کو ریشم پہننے کی اجازت بھی دی ہے جبکہ مرد پر ریشم پہننا حرام ہے۔اس کے علاوہ سونا چاندی کے 

 زیورات کا استعمال بھی جائز ہے۔ 
 زینت اختیار کرنا شوہر کے لیےہو تاکہ وہ اسے دیکھزیب و زینت اختیار کرنا عورت کی خصوصیت ہے لیکن یہ زیب و 

 کر خوش ہو اور دونوں کے درمیان محبت پروان چڑھے۔اور غیر محارم کے سامنے اپنی زیب وزینت کا ظاہر کرنا یا 

 خوشبو کا استعمال کرنا یہ سب قرآن و حدیث کی رو سے جائز نہیں۔قرآن کریم میں ارشاد ہے: 
زِيْنَ " يُبْدِيْنَ  اِلاَّ وَلَا  زِيْنَتَهُنَّ  يُبْدِيْنَ  وَلَا  جُيُوْبِهِنَّ ۖ  عَلٰى  بِخُمُرِهِنَّ  وَلْيَضْرِبْنَ  مِنْـهَا ۖ  ظَهَرَ  مَا  اِلاَّ    تَهُنَّ 

 اَوْ بَنِىٓ  اَوْ اٰبَآءِ بُعُوْلَتِهِنَّ اَوْ اَبْنَآئِهِنَّ اَوْ اَبْنَآءِ بُعُوْلَتِهِنَّ اَوْ اِخْوَانِهِنَّ اَوْ بَنِىٓ اِخْوَانِهِنَّ    لِبُعُوْلَتِهِنَّ اَوْ اٰبَآئِهِنَّ 
رْبَۃِ مِ    اَخَوَاتِهِنَّ اَوْ نِسَآئِهِنَّ اَوْ مَا مَلَكَتْ  ابِعِيْنَ غَيْـرِ اُولِى الْاِ ـذِيْنَ  اَيْمَانُهُنَّ اَوِ التَّ فْلِ الَّ ِ

ِجَالِ اَوِ الط  نَ الر 

سَآءِ ۖ وَلَا يَضْرِبْنَ بِاَرْجُلِهِنَّ لِيُعْلَمَ مَا يُخْفِيْنَ مِنْ زِيْنَتِهِنَّ  ِ
 16" لَمْ يَظْهَرُوْا عَلٰى عَوْرَاتِ الن 

پر ڈالے رکھیں، اور اپنی اپنی زینت کو ظاہر نہ کریں مگر جو جگہ اس میں سے کھلی رہتی ہے، اور اپنے دوپٹے اپنے سینوں  
زینت ظاہر نہ کریں مگر اپنے خاوندوں پر یا اپنے باپ یا خاوند کے باپ یا اپنے بیٹوں یا خاوند کے بیٹوں یا اپنے بھائیوں یا 
بھتیجوں یا بھانجوں پر یا اپنی عورتوں پر یا اپنے غلاموں پر یا ان خدمت گاروں پر جنہیں عورت کی حاجت نہیں یا ان  

اور اپنے پاؤں زمین پر زور سے نہ ماریں کہ ان کا مخفی زیور  لڑکوں پر  جو عورتوں کی پردہ کی چیزوں سے واقف نہیں، 
 معلوم ہوجائے۔ 

و زینت کے حوالے سے مختلف امور مثلا مہندی لگانا، میک اپ سیکھنا  اور  اس سے یہ معلوم ہوا کہ عورتوں کی زیب 
 قیود کے ساتھ تفریحی سرگرمیوں میں شامل ہیں۔ کرنا،ملبوسات کی خرید و فروخت اپنی حدود و

 حضرت ابو بوسی اشعری رضی اللہ عنہ سے روایت  ہے کہ آپصلى الله عليه وسلم نے فرمایا:
 17"ایما امرأۃ استعطرت،فمرت علی قوم لیجدوا من ریحھا فھی زانیۃ"

ئل ہوں تو وہ زانیہ کہ جوعورت خوشبو لگا کر کسی بھی قوم کے پا س سے گزرے اور وہ خوشبو کی وجہ سے اس کی طرف ما 
 ہے۔ 

 ۔باہم قصہ گوئی ۳
عہد رسالت کی تفریحی سرگرمیوں میں سے خواتین کی ایک سرگرمی آپس میں قصہ گوئی بھی تھی۔ کہ خواتین ایک 
اپنے  وہ  کہ  ہے  ذکر  کا  عورتوں  گیارہ  روایت ہے جس میں  کی طویل  بخاری  کرتی تھیں۔صحیح  سنایا  کو قصہ  دوسرے 

ے کو بتا رہی تھیں۔ان میں سے ایک خاتون کے شوہر کا نام"ابوذرع" تھا جو کہ ان تمام  خاوندوں کا حال ایک دوسر 
عورتوں کے خاوندوں سے سب سے بہتر تھا۔آپصلى الله عليه وسلم نے اس واقعہ کا ذکر ام المؤ  منین حضرت عائشہ رضی اللہ عنہا 

 سے کیااور فرمایا: 
 18" کنت لک کابی ذرع لام ذررع"

 جیسا کہ ابو ذرع  ام ذرع کے لئے تھا۔ میں تیرے لئے ایسا خاوند ہوں 

ابو ذرع کی کیا آپصلى الله عليه وسلم سے  ابو ذرع کے حوالے سے اچھے خاوند کی خوبی بیان کی گئی ہے۔وگرنہ  اس حدیث میں 
وہ غیبت،   کا آپس میں  بیٹھ کر قصہ گوئی کرنا ثابت ہورہا ہے۔بشرطیکہ  اس حدیث سے خواتین  برابری ممکن ہے۔ 

  پاک ہو۔ چغلی، ریا و نمو د و نمائش سے
 ۔سیر و سیاحت ۴

عہد رسالت میں بعض صحابیات سیر وسیاحت کے لئے  اپنے گھروں سے باہر جایا کرتی تھیں۔اگر مدینہ کے اندر ہی   
کہیں سیر کے لئے جانا ہوتا تو سب خواتین صحابیات مل کر چلی جاتی تھیں۔اور اگر مدینے سے باہر جانا ہوتا تو اپنے محارم  

 ۔حضرت عائشہ رضی اللہ عنہا سے روایت ہے کہ: کے ساتھ سفر کرتی تھیں
 19"ان النبى صلى الله عليه وسلم کان اذا ارادسفرا اقرع بين نسائہ"

 آپصلى الله عليه وسلم جب کہیں سفر پر جانے کا ارادہ کرتے تو  اپنی ازواج کے درمیان قرعہ نکالتے تھے۔ 
 ۔اونٹ کی سواری ۵

تھیں۔ اور اونٹوں پر سوار ہونا عہد رسالت   عرب کے عورتوں کی ایک خصوصیت یہ تھی کہ اونٹوں پر سواری کرتی  
 کی  تفریحی سرگرمیوں میں سے ایک تھی۔ حدیث میں ہے کہ آپ صلى الله عليه وسلم نے ارشاد فرمایا: 

 20" خير نساء رکبن الابل"
 بہترین عورتیں جو اونٹوں پر سوار ہوتی ہیں۔

 ۔شاعری ۶
 کیا کرتی تھیں۔حضرت عمر رضی  عہد رسالت و خلفائے راشدین میں خواتین کبھی کبھی آپس میں شعر و شاعری بھی

اللہ عنہ کی یہ عادت مبارکہ تھی کہ وہ اپنے دور خلافت میں راتوں کو مدینہ کی گلیوں میں گشت کیا کرتے تھے۔ایک  
 رات آپ گشت کررہے تھے کہ ایک گھر سے آپ نے ایک عورت کو اشعارکہتے ہوئے سنا: 

 الاعبہ وارقنى ان لا ضجیع   تطاول ھذا اللیل تسرا کواکبہ 
اقبہ    لزحزح من ھذا السریر جوانبہ  فو اللہ لولااللہ تخش ىٰ عو

 اور مجھے غمگین کردیا اس بات نے کہ کوئی ساتھی نہیں کہ جس   یہ رات لمبی ہوگئی اس کے ستارے چل رہے ہی یعنی 
 کنارے حرکت میں ہوتے۔ کے ساتھ میں کھیلوں۔تو اللہ کی قسم اگر اس کے انجام کا ڈر نہ ہوتا۔تو اس چارپائی کے 

 اس عورت کے شوہر کافی عرصہ سے جہاد کی مصروفیات میں گھر سے دور تھے۔جب حضرت عمر رضی اللہ عنہ نے یہ  

 21اشعار سنے تو یہ حکم نامہ جاری کیا کہ آئندہ کوئی بھی مجاہد  چار ماہ سے زیادہ اپنی بیوی بچوں سے دور نہ رہے۔ 
 ۔دوڑ کا مقابل ۷

خواتین صرف گھر کی چار دیواری تک ہی محدود نہ تھیں۔بلکہ تحفظات کے ساتھ ساتھ گھر سے باہر عہد رسالت میں  
جسمانی سرگرمیاں بھی ضرورت کے وقت انجام دیتی تھیں۔جیسا کہ سنن ابی داؤد کی روایت میں حضرت عائشہ رضی  

دو د آتا ہے کہ انہوں نے آپصلى الله عليه وسلم کے ساتھ کھلے میدان میں  بارے میں  کیا اللہ عنہا کے  کا مقابل  دوڑنے  فعہ 
 تھا۔حضرت عائشہ رضی اللہ عنہا فرماتی ہیں کہ:

انھا کانت مع النبى صلى الله عليه وسلم فی سفرقالت فسابقتہ،فسبقتہ علی رجلی،فلما حملت اللحم سابقتہ "

 22"  فقال: ھذہ بتلک السبقۃ فسبقنى،

کا مقابل کیا تو میں آپ صلى الله عليه وسلم   دوڑ  سے آگے بڑھ گئی۔پس  کہ میں ایک سفر میں آپصلى الله عليه وسلم کے ساتھ تھی ،ہم نے 
اس دفعہ آپصلى الله عليه وسلم مجھ سے آگے بڑھ   تو  دوڑ لگائی  دوبارہ سفر میں ہم نے  تو  والی ہوگئی  جب میں تھوڑی بھاری جسم 

 گئے۔اور آپصلى الله عليه وسلم نے فرمایا: یہ اس سبقت کا بدلہ ہے۔ 
 تھیں۔  اس حدیث سے معلوم ہوا کہ خواتین عہد رسالت میں اپنے محارم کے ساتھ اس طرح دوڑ کا مقابل کیا کرتی

 ۔جہادی سرگرمیوں میں شرکت۸
کرتی   کیا  خدمت  کی  مجاہدین  اور  تھیں  رہتیں  شریک  میں  جہاد  صحابیات  خواتین  سی  بہت  میں  صلى الله عليه وسلم  نبوی  عہد 
تھیں۔انہیں خواتین صحابیات میں سے ایک نام حضرت ام عمارہ رضی اللہ عنہا کا بھی ہے۔جو کہ غزوہ احد میں شریک 

اور حضور صلى الله عليه وسلم کے دفاع کے لئے کا مظاہرہ کیا۔  ہوئیں  اور شجاعت  و جرات   مردوں کے طرح ثابت قدمی،ہمت 
 آپصلى الله عليه وسلم نے حضرت ام عمارہ رضی اللہ عنہا کی ان الفاظ میں تعریف فرمائی: 

 23" وما التفت یمینا ولاشمالاالا وانا اراھاتقاتل دونی"
 کہ اپنے دائیں بائیں جہاں دیکھتا مجھے یہی لڑتے ہوئے نظر آتی تھیں۔ 

اسی طرح ام المؤ  منین حضرت عائشہؓ ،اور حضرت ام سلیم رضی اللہ عنہما کے بارے میں بھی آتا ہے کہ یہ دونوں بھی 
جنگ احد میں شریک رہیں تھیں  اور پانی پلانے کا کام انجام دیتی تھیں۔حضرت انس رضی اللہ عنہ فرماتے ہیں کہ جب 

 عائشہؓ بنت ابوبکراور حضرت ام سلیم رضی اللہ عنہما  جنگ احدمیں لوگ آپصلى الله عليه وسلم سے دور ہوگئے تو میں نے حضرت 
 کو دیکھا: 

وانھما لمشمرتان،اری خدم سوقھما، تنقزان القرب، وقال غيرہ: تنقلان القرب علی متونھما  "

 24" ،ثم تفرغانہ فی افواہ القوم ثم ترجعان فتملانھا ثم تجیئان فتفرغانھا فی افواہ القوم

دامن سمیٹے   اپنے  کے  دونوں  پانی  پر  پیٹھ  اپنی  دونوں  کہ  تھا  رہا  دیکھ  پازیب  پیروں میں  ان کے  اور میں  ہیں  ہوئے 
اور پیاسے   کر لاتیں  اور مشکیزے بھر  اور پھر لوٹ جاتیں  پانی پلاتی تھیں  کو  اور  مسلمانوں  کر آتیں  مشکیزے لے 

 مسلمانوں کو پانی پلاتیں ۔ 
ا  دیگر  اور  عنہا  اللہ  رضی  سلیم  ام  طرح حضرت  بھی اسی  یہ  کہ  ہے  آتا  بھی  میں  بارے  کے  خواتین  کچھ  کی  نصار 

 آپصلى الله عليه وسلم کے ہمراہ جہاد میں شریک رہتی تھیں۔حضرت انس رضی اللہ عنہ فرماتے ہیں کہ :
 25 " کان رسول اللہ صلى الله عليه وسلم یغزو بام سلیم ونسوۃ معھا من الانصار یسقين المآء ویدوین الجرحی "

ہمراہ جہاد فرماتے تھے یہ خواتین پانی پلاتی تھیں اور زخمیوں کی    رسول اللہ صلى الله عليه وسلم ام سلیم اور انصار کی کچھ خواتین کے
 مرہم پٹی کیا کرتی تھیں۔ 

 ام عطیہ رضی اللہ عنہا کے بارے میں آتا ہے کہ یہ بھی آپ صلى الله عليه وسلم کے ہمراہ سات غزوات میں شریک ہوئیں۔ 
لھما  " فی رحالھم فاصنع  ام عطیۃ قالت: غزوت مع رسول اللہ صلى الله عليه وسلم سبع غزوات اخلفھم  عن 

اقوم علی المرض ىلط   26" عام وداوی الجرحی و
رہی۔اور میں  غزوات میں شریک  فرماتی ہیں کہ میں آپصلى الله عليه وسلم کے ساتھ سات  اللہ عنہا  رضی  ام عطیہ  حضرت 
اور   اور زخمیوں کی مرہم پٹی کیا کرتی تھی  ان کے لئے کھانا پکاتی تھی  مجاہدین کے خیموں  میں ان کے پیچھے رہتی تھی 

 ۔ بیماروں کا علاج کرتی تھی
 اسی طرح ربیع بنت معوذ رضی اللہ عنہا فرماتی ہیں کہ: 

 27" کنا نغزوا مع رسول اللہ صلى الله عليه وسلم نستقی القوم ونخدمھم ونرد القتلی والجرحیٰ الی المدینۃ"
کہ ہم نبی کریم صلى الله عليه وسلم کے ساتھ جہاد پر جایا کرتی تھیں اور ہمارے ذمہ یہ کام ہوتا تھا کہ ہم مجاہدین کو پانی پلائیں اور ان  

 مت کریں  جنگ میں کام آنےوالوں اور زخمیوں کو مدینہ واپس لوٹاتی تھیں۔ کی خد
 ۔ کھیل دیکھن ۹

 صحابہ کرام رضی اللہ عنہم خوشی کے موقع پر جنگی کھیلوں کا اہتمام کیا کرتے تھے۔عہد رسالت میں خواتین ان جہادی 
 مشاغل کو دیکھا کرتی تھیں۔جیسا کہ ام المؤ  منین حضرت عائشہ رضی اللہ عنہا کے بارے میں آتا ہےکہ وہ آپصلى الله عليه وسلم 

کی آڑ میں کھڑے ہوکر ان کھیلوں کو دیکھا کرتی تھیں۔ جب تک وہ تھک نہ جاتی تو آپصلى الله عليه وسلم ان کے پاس کھڑے 
 رہتے ۔عائشہ رضی اللہ عنہا فرماتی ہیں کہ: 

 28" الجاریۃالحدیثۃ السن،الحریصۃ علی اللھوفاقدروا قدر "
 اس کم عمر لڑکی کے شوق کا انداز لگاؤ جو کھیل کی شوقین ہے۔ 

 ۔جانور پالن ۱۰
عہدرسالت میں بعض صحابیات اپنے گھروں میں شوقیہ پالتو جانور رکھا کرتی تھیں۔اکثر گھروں میں بکریاں پالی جاتی 

 آتی تھیں۔بسا اوقات آپ صلى الله عليه وسلم کی دعوت کے موقع پر بکری تھیں جو کہ ضرورت کے وقت کھانے کے کام بھی 
 ذبح کی گئی جیسا کہ حضرت ابو ہریرہ رضی اللہ عنہ کی روایت میں ذکر ہے کہ: 

 29" فاکل لھم،فذبح من الشاۃ"
 اسی طرح بلی کے بارے میں آپ صلى الله عليه وسلم نے ارشاد فرمایا: 

افات" افين علیکم او الطو  30" انھا من الطو
 بار چکر لگاتی ہے۔ بے شک وہ تمہارے اوپر با

 اسی طرح خواتین کو یہ بھی تاکید کی گئی ہے کہ اگر وہ گھر میں کوئی جانور پالیں تو ا ن کے کھانے پینے کا خیال رکھا کریں۔
اگر وہ اس کے کھانے پینے کا خیال نہیں رکھیں گی تو ان کو عذاب ہوگا۔آپصلى الله عليه وسلم نے ایک عورت کا تذکرہ فرمایا کہ 

اب دیا جارہا ہے اس نے بلی کو باندھ کر رکھا اور اسےکھانے پینے  کو نہیں دیا وہ بلی بھوک  جس کو صرف اس وجہ سے عذ
 پیاس کی وجہ سے مر گئی۔حضرت عبداللہ رضی اللہ عنہ سے روایت ہے کہ آپ صلى الله عليه وسلم نے فرمایا: 

ھی  " وسقتھا،اذ  اطعمتھا  النار،لاھی  فیھا  ماتت،فدخلت  حتى  ھرۃ،سجنتھا  فی  امرأۃ  عذبت 

 31" حبستھا،ولا ھی ترکتھاتاکل من خشاش الارض

اس حدیث سے واضح طور پر یہ بات معلوم ہوتی ہے کہ اگر کوئی کسی جانور یا پرندے کو پنجرے میں بند کرکے رکھے تو  
اس کو چاہئے کہ اس کی تمام ضروریات کا صحیح طور پر خیال رکھے۔اگر وہ ان کی ضروریات کا صحیح طور پر خیال نہیں رکھ  

 سکتا تو اس کے لئے جانور وغیرہ پالن درست نہ ہوگا۔ 
 ۔کھلونوں سے کھیلن ۱۱

 عہد رسالت میں لڑکیاں ان کھلونوں سے کھیلا کرتی تھیں جو بچیوں کے لئے بنائے جاتے تھے۔عہد رسالت  میں اس  

المؤ  منین ام   گھر تشریف حضرت عائشہ رضی اللہ عنہا جب رخصتی کے بعد آپصلى الله عليه وسلم کے  کی مثالیں بھی ملتی ہیں کہ 
 لائیں تو یہ اپنے ساتھ کھلونے  بھی لے کر آئی تھیں ۔جیسا کہ حضرت عائشہ رضی اللہ عنہا  کی روایت میں آتا ہے کہ: 

کنت العب بالبنات،فربمادخل علی  رسول اللہ صلى الله عليه وسلم وعندی الجواری،فاذا دخل خرجن،واذا "

 32" خرج دخلن
حضرت عائشہ رضی اللہ عنہا ان کے ساتھ مل کر کھیلتی تھیں، جب آپ رخصتی کے بعد ان کی سہیلیاں آتیں تھیں اور 

 صلى الله عليه وسلم تشریف لاتے تو سہیلیاں چلی جاتی تھیں اور جب آپصلى الله عليه وسلم نکل جاتے تو وہ سہیلیاں دوبارہ آجاتی تھیں۔ 
خواتین کے ساتھ مذکورہ روایت سے معلوم ہوا کہ چھوٹی عمر کی بچیوں یا بڑی عمر کی خواتین کا ان تمام کھلونوں سے جو  

 خاص ہیں کھیلن جائز ہے۔بالغہ خواتین کے لئے بھی کھیلن ممنوع نہیں ہے۔ 
وغیرہ جھولنے میں بھی کچھ مضائقہ نہیں  پردے کے ساتھ جھولے  اور  وحیا  شرم  کا  اور بچیوں  خواتین  اسی طرح 

کی عمر نو برس کی ہوئی تو ان  ہے۔جیسا کہ ام المؤ  منین حضرت عائشہ رضی اللہ عنہا کے بارے میں آتا ہے کہ جب آپ
کی والدہ نے ان کو تیار کرکے رخصت کردیا۔حضرت عائشہ رضی اللہ عنہا بیان کرتی ہیں کہ جس وقت میری رخصتی  

 ہوئی میں اپنی ہم عمر سہیلیوں کے ساتھ جھولے جھول رہی تھی۔ 
 اور میں جھولےپر تھی۔   33" وکنت علی ارجوحۃ"

 شرعی اصولوں کا خیال رکھتے ہوئے جھولا بھی جھولے تو یہ بھی جائز ہے۔  اس سے معلوم ہوا کہ اگر خواتین
 خلاصہ کلام

خوشگوار زندگی گزارنا سنت رسول ہے۔شریعت محمدیہ میں زندگی کی دلچسپیوں سے قطع تعلق کرنے کی اجازت نہیں 
اسلام خواتین کے لئے شرعی حدود میں رہتے ہوئے   ہوا کہ  ہر قسم کی تفریحی ہے۔اس تمام تفصیلات سے معلوم 

میاں اختیار کرنے کی اجازت دیتا ہے۔بلکہ ساتھ ساتھ اس کی حوصلہ افزائی بھی کرتا ہے۔لہٰذا ایک مسلمان گرسر 
 خاتون کو ان اصولوں کو مدنظر رکھتے ہوئے تفریحی مشاغل اور سرگرمیاں اختیار کرنا جائز ہوگا۔ 

 سفارشات 
وعورت کا بنیادی حق ہے اس سلسلے میں ہر ایک کو ان کے صنف  ۔تفریحی سرگرمیوں میں شمولیت ہر مسلمان مرد۱

 کے مناسب وسائل مہیا کئے جائیں۔ 
 ۔اسلامی تعلیمات اور شریعت کے مقررہ کردہ اصولوں کو مد نظر رکھتے ہوئے خواتین کے لئے تفریحی سرگرمیوں ۲

 کے بارے میں قانون سازی کی جائے۔ 
 ۔عہد نبوی صلى الله عليه وسلم کے تناظر میں خواتین کے لئے  حکومتی سطح پر تفریحی سرگرمیوں کا انعقاد کیا جائے۔ ۳
 انین کے منافی ہیں ان پر مکمل پابندی لگائی جائے۔ ۔ایسی تفریحی سرگرمیاں جو اسلامی قو۴
 ۔تفریحی سرگرمیوں کے انعقاد میں  فضول خرچی سے اجتناب کیا جائے۔ ۵
 ۔خواتین کی نیم عریاں ،حیا کے منافی تصاویر کی اشاعت کو فی الفور ممنوع قراردیا جائے۔ ۶
 ل رکھا جائے۔ ۔خواتین کی تفریحی سرگرمیوں کے انعقاد کے وقت پردہ کا مکمل خیا۷

